
წერილის	ნომერი:31-31262944		
თარიღი:	21/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ქ.	ლანჩხუთის	მაჟორიტარი	დეპუტატის,	საკრებულოს	სოციალურ	საკითხთა,
განათლების,	კულტურისა	და	ახალგაზრდულ	საქმეთა	კომისიის

თავმჯდომარის	კარლო	კვიტაიშვილის	2025	წლის	30	ოქტომბრიდან	დღეის
მდგომარეობით	გაწეული	მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

ადმინისტრაციული	ერთეული:	ქ.	ლანჩხუთი.	მუსხელიშვილის	ქუჩა.

შეხვედრის	ჩატარების	თარიღი:	15.	10.	2026	წელი	15:00	საათი

შეხვედრას	 ესწრებოდნენ:	 ლანჩხუთის	 მუნიციპალიტეტის	 საკრებულოს	 ფრაქცია
„ქართული	 ოცნება	 -	 დემოკრატიული	 საქართველოს“	 თავმჯდომარის	 მოადგილე
ვანო	ებრალიძე,	ლანჩხუთის	მუნიციპალიტეტის	საკრებულოს	ფრაქცია	„ქართული
ოცნება	 -	 დემოკრატიული	 საქართველოს“	 თავმჯდომარის	 მოადგილე	 ირაკლი
ცინცაძე,	 ლანჩხუთის	 მუნიციპალიტეტის	 საკრებულოს	 წევრი	 თენგიზ	 ურუშაზე,
ლანჩხუთის	 მუნიციპალიტეტის	 საკრებულოს	 აპარატის	 მეორე	 რანგის	 მეორადი
სტრუქტურული	 ერთეულის	 ხელმძღვანელი	 (საორგანიზაციო	 განყოფილების
უფროსი)	 ნანა	 ბზეკალავა,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 იურიდიულ	 საკითხებში	 რუსუდან
გვარჯალაძე,	 საკრებულოს	 აპარატის	 მეოთხე	 რანგის	 პირველი	 კატეგორიის
უმცროსი	სპეციალისტი	ნინო	ჭანტურიშვილი.

ლანჩხუთის	 მუნიციპალიტეტის	 საკრებულოს	 წევრი,	 ქ.	 ლანჩხუთის	 მაჟორიტარი
დეპუტატი	 კარლო	 კვიტაიშვილი	 შეხვდა	 ქ.	 ლანჩხუთის	 ადმინისტრაციული
ერთეულის	 მოსახლეობას.	 ანგარიშის	 წარდგენამდე	 ის	 მიესალმა	 დამსწრე
საზოგადოებას	 და	 მადლობა	 გადაუხადა	 მობრძანებისთვის,	 რომ	 გამონახეს	 დრო
მასთან	 შესახვედრად.	 ამის	 შემდეგ	 აღნიშნა,	 რომ	 მიმდინარეობს	 საკრებულოს
რეგლამენტით	 გათვალისწინებული	 მუშაობის	 ერთ-ერთი	 საპასუხისმგებლო	 ეტაპი	 -
საკრებულოს	 წევრების	 მიერ	 წლის	 განმავლობაში	 გაწეული	 მუშაობის	 შესახებ
ანგარიშის	ჩაბარება.

საქართველოს	ორგანული	 კანონის	 „ადგილობრივი	თვითმმართველობის	 კოდექსის“
88-ე	მუხლის	თანახმად	საკრებულოს	წევრმა	კარლო	კვიტაიშვილმა	წარმოადგინა
2025	 წლის	 30	 ოქტომბრიდან	 დღემდე	 მის	 მიერ	 გაწეული	 მუშაობის	 შესახებ
ანგარიში.	 მან	 აღნიშნა,	 რომ	 უფლებამოსილებას	 შეუდგა	 2025	 წ.	 30	 ოქტომბერს.
არის	 ლანჩხუთის	 მუნიციპალიტეტის	 საკრებულოს	 სოციალურ	 საკითხთა,
განათლების,	 კულტურისა	 და	 ახალგაზრდულ	 საქმეთა	 კომისიის	 თავმჯდომარე	 და



ლანჩხუთის	 მუნიციპალიტეტის	 საკრებულოს	 ეკონომიკის,	 ქონების	 მართვისა	 და
ბუნებრივი	 რესურსების	 საკითხთა	 კომისიის	 წევრი,	 ასევე	 ფრაქცია	 „ქართული
ოცნება	 -	 დემოკრატიული	 საქართველოს“	 წევრი.	 ის	 აქტიურად	 არის	 ჩართული
როგორც	 საკრებულოს,	 ასევე	 კომისიებისა	 და	 ფრაქციის	 მუშაობაში.	 მან	 აღნიშნა,
რომ	 ყოველდღიურ	 რეჟიმში	 უწევს	 მოსახლეობასთან	 შეხვედრა	 და	 მათი
პრობლემური	 საკითხების	 განხილვა.	 არის	 პრობლემები,	 რომელთა	 მოგვარებაც
ხდება	ეტაპობრივად.

კარლო	 კვიტაიშვილმა	 შემდეგ	 ისაუბრა	 იმ	 ინფრასტრუქტურული	 პროექტების
შესახებ,	რაც	განხორციელდა	ქალაქის	ტერიტორიაზე	მიმდინარე	წელს.	მისი	თქმით,
აშენდა	 სპორტული	 კომპლექსი,	 დარჩენილია	 მხოლოდ	 ეზოს	 კეთილმოწყობა	 და
მალე	 ლანჩხუთს	 ექნება	 ახალი	 თანამედროვე	 სპორტული	 დარბაზი.	 ასევე
მნიშვნელოვანია	 ის,	 რომ	 იწყება	 გურიას	 სტადიონის	 მშენებლობა,	 რომელიც	 იქნება
6000	 ადამიანზე	 გათვლილი.	 მას	 კარგათ	 ახსოვს	 საფეხბურთო	 კლუბის	 დიდება	 და
იმედი	აქვს,	რომ	გურია	მალე	ისევ	დაიბრუნებს	ძველ	სახელს.	ასევე,	მალე	დაიწყება
ქალაქის	 ბაღის	 მშენებლობა	 პროფ.	 სასწავლებლის	 მიმდებარე	 ტერიტორიაზე.
დაგეგმილია	 ქუჩებისა	 და	 გაბიონების	 მოწყობა,	 კერძოდ	 თავისუფლების	 ქუჩაზე
მიმდინარეობს	 გზის	 სრული	 რეაბილიტაცია,	 რომელიც	 დასრულდება	 მიმდინარე
წლის	ბოლოს,	მოწესრიგდა	ლაშისრელის	სასაფლაოს	გზა.

შემდეგ	 კარლო	 კვიტაიშვილმა	 ისაუბრა	 იმის	 შესახებ,	 რომ	 მუნიციპალური
ტრანსპორტით	 მგზავრობა	 17	 წლამდე	 ასაკის	 ბავშვებისთვის	 იყო	 უფასო.	 ამჟამად
კანონში	შედის	ცვლილება	და	18	წლამდე	მოზარდები	იმგზავრებენ	უფასოდ.

მან	 ასევე	 ისაუბრა	 სოციალური	 პროგრამების	 შესახებ	 და	 აღნიშნა,	 რომ
დაახლოებით	80	ადამიანმა	ისარგებლა	სოციალური	პროგრამებით	მიმდინარე	წელს,
რომელთა	 შორის	 იყო	 როგორც	 სასწრაფო	 გადაუდებელი,	 ასევე	 საოპერაციო
ხარჯები.	დაახლოებით	60	ადამიანი	სარგებლობს	უფასო	სასადილოთი.	მისი	აზრით,
მუნიციპალიტეტისთვის	 კარგი	 იქნება	 თუ	 დაწესდება	 დასუფთავების	 მოსაკრებელი.
საკითხის	 ირგვლივ	 მიმდინარეობს	 მსჯელობა,	 თუ	 რა	 ფორმით	 მოხდეს
მოსაკრებლის	 თანხის	 გადახდა.	 მან	 ასევე	 ისაუბრა	 იმის	 შესახებ,	 რომ
მუნიციპალიტეტის	 მერთან	 ერთად	 შეხვედრა	 ჰქონდა	 ქალაქში	 არსებული	 ყველა
აფთიაქის	 მენეჯერთან,	 რათა	 ერთი	 აფთიაქი	 მაინც	 იყოს	 სადღეღამისო,	 მაგრამ
შედეგს	 ჯერ	 -	 ჯერობით	 ვერ	 მიაღწიეს.	 მან	 ასევე	 ისაუბრა	 ბაღების	 შესახებ	 და
აღნიშნა,	რომ	ბაღებში	არის	ძალიან	კარგი	სიტუაცია.	განსაკუთრებით	გამოყო	აცანის
საბავშვო	 ბაღი,	 სადაც	 არის	 ძალიან	 კარგი	 და	 სასიამოვნო	 გარემო	 ყველანაირად
ბავშვებისთვის	და	არის	მისაბაძი.

მოქალაქე	ბელა	გელაშვილმა	აღნიშნა,	რომ	კუპრეიშვილის	ქუჩა	N	12-ში	არსებული
კორპუსის	 სარდაფი	 არის	 მოსაწესრიგებელი	 და	 ითხოვა	 დროულად	 მოხდეს
პრობლემის	მოგვარება.

მოქალაქე	 ნონა	 ხუხუნაიშვილმა	 ისაუბრა	 იმის	 შესახებ,	რომ	 მოსახლეობას	 ძალიან
დიდ	პრობლემას	უქმნის	მსხვილფეხა	რქოსანი	პირუტყვი	და	ცხენები.	მისი	თხოვნაა,
მეპატრონეებმა	მეტი	ყურადღება	გამოიჩინონ	და	დროულად	დააბინაონ	პირუტყვი	და
ნუ	 დატოვებენ	 ღამით	 გარეთ.	 მისი	 თქმით,	 აუცილებელია	 მოხდეს	 მეპატრონეების
გაფრთხილება.	 კარლო	 კვიტაიშვილის	 აზრით,	 მსგავს	 სიტუაციაში	 უნდა	 მოხდეს
მეპატრონის	დაჯარიმება.

შეხვედრის	 დასასრულს	 კარლო	 კვიტაიშვილმა	 კიდევ	 ერთხელ	 გადაუხადა
მადლობა	 თითოეულ	 მონაწილეს	 მობრძანებისა	 და	 აქტიურობისთვის	 და	 მოუწიდა
მათ	ამა	თუ	იმ	საჭირბოროტო	საკითხის	შესახებ	ინფორმაცია	მიაწოდონ	დროულად.
მან	აღნიშნა,	რომ	როგორც	საკრებულოს	წევრი,	ძალ	-	ღონეს	არ	დაიშურებს,	რათა
მისი	 სადეპუტატო	 უფლებამოსილების	 პერიოდში	 გადაწყდეს	 ყველა	 ის	 პრობლემა,
რომელიც	 აწუხებს	 ქალაქის	 მოსახლეობას,	 როგორც	 ინფრასტრუქტურული,	 ასევე
სოციალური	კუთხით.



პატივისცემით,

კარლო	კვიტაიშვილი

ლანჩხუთის	მუნიციპალიტეტის	საკრებულო-საკრებულოს	სოციალურ	საკითხთა,	განათლების,	კულტურისა	და
ახალგაზრდულ	საქმეთა	კომისია-საკრებულოს	სოციალურ	საკითხთა,	განათლების,	კულტურისა	და
ახალგაზრდულ	საქმეთა	კომისიის	თავმჯდომარე


